
15 -ാം കേരള നിയമസഭ

11 -ാം സമ്മേളനം

നക്ഷത്രചിഹ്നമിട്ട ചോദ്യം നം. 296 27-06-2024 - ൽ മറുപടിയ്ക്

അന്യാധീനപ്പെട്ട വഖഫ് സ്വത്തുക്കള്‍ തിരിച്ചുപിടിക്കാൻ നടപടി

ചോദ്യം ഉത്തരം

ശ്രീ. എച്ച്. സലാം,
ശ്രീ. എ. സി. മൊയ്‌തീൻ ,

ശ്രീ. പി. ടി. എ. റഹീം,
ശ്രീ എം നൗഷാദ്

ശ്രീ. വി. അബ്ദുറഹിമാൻ

(ന്യുനപക്ഷക്ഷേമം, കായികം, വഖഫ്, ഹജ് തീർത്ഥാടന

വകുപ്പ് മന്ത്രി)

(എ) സംസ്ഥാനത്ത് അന്യാധീനപ്പെട്ട വഖഫ് സ്വത്തുക്കള്‍

തിരിച്ചുപിടിക്കുന്നതിനും അനധികൃത കൈയേറ്റങ്ങള്‍

തടയുന്നതിനുമായി എന്തെല്ലാം നടപടികളാണ്

സ്വീകരിച്ചുവരുന്നതെന്ന് വിശദമാക്കുമോ;

(എ) സംസ്ഥാനത്ത് പല വഖഫ് വസ്തുക്കളും വലിയ

തോതില്‍ കൈയ്യേറ്റം/കൈമാറ്റം ചെയ്തുപ്പോയിട്ടുണ്ട്

എന്നതിന്റെ വെളിച്ചത്തില്‍ അന്യാധീനപ്പെട്ട വഖഫ്

വസ്തുക്കള്‍ തിരിച്ചു പിടിക്കുവാനും അനധികൃത

കൈയ്യേറ്റം/കൈമാറ്റം തടഞ്ഞ് വഖഫ് വസ്തുക്കള്‍

സംരക്ഷിക്കുന്നതിലും വഖഫ് ബോര്‍ഡിനുവേണ്ടി

ഫലപ്രദമായ മാര്‍ഗ്ഗങ്ങള്‍ അവലംബിക്കുന്ന കാര്യം

ഈ സര്‍ക്കാര്‍ പരിശോധിക്കുകയും

അതിനാവശ്യമായ നിര്‍ദ്ദേശങ്ങള്‍ വഖഫ്

ബോര്‍ഡിനും ബന്ധപ്പെട്ടവര്‍ക്കും നല്‍കുകയുമുണ്ടായി.
ഇതിനെത്തുടര്‍ന്ന്, വഖഫ് സ്വത്തുക്കള്‍

സംരക്ഷിക്കുന്നതിനും തിരിച്ചു പിടിക്കുന്നതുമായ

നടപടിക്രമങ്ങള്‍ക്ക് മേല്‍നോട്ടം വഹിക്കുവാന്‍

താഴെപ്പറയുന്ന അംഗങ്ങളെ ഉള്‍പ്പെടുത്തി മന്ത്രിതല

സമിതി രൂപീകരിച്ചിട്ടുമുണ്ട്. 

ബഹു.ന്യൂനപക്ഷ കായിക വഖഫ് ഹജ്ജ്

റെയില്‍വേ പോസ്റ്റ് & ടെലിഗ്രാഫ് വകുപ്പ്

മന്ത്രി : ചെയര്‍മാന്‍ 

ബഹു.റവന്യൂവും ഭവനനിര്‍മ്മാണവും വകുപ്പ് മന്ത്രി :
അംഗം 

ചെയര്‍മാന്‍, കേരള സംസ്ഥാന വഖഫ് ബോര്‍‍‍ഡ് :
അംഗം 

അഡീഷണല്‍ ചീഫ് സെക്രട്ടറി, റവന്യൂ : അംഗം 

പ്രിന്‍സിപ്പല്‍ സെക്രട്ടറി & വഖഫ് സര്‍വ്വെ

കമ്മീഷണര്‍ : കണ്‍വീനര്‍ 

ലാന്‍ഡ് റവന്യൂ കമ്മീഷണര്‍ : അംഗം 

ഡയറക്ടര്‍, സര്‍വ്വെയും ഭൂരേഖയും വകുപ്പ് : അംഗം 

ചീഫ് എക്സിക്യൂട്ടീവ് ഓഫീസര്‍, കേരള സംസ്ഥാന

വഖഫ് ബോര്‍ഡ് : അംഗം

       പ്രസ്തുത മന്ത്രിതല മോണിറ്ററിംഗ് കമ്മിറ്റി വിവിധ

കാലയളവുകളില്‍ യോഗം കൂടി കൈക്കൊണ്ട

തീരുമാനങ്ങളിന്മേല്‍ ചുവടെപ്പറയും പ്രകാരം

നടപടികള്‍ സ്വീകരിച്ചിട്ടുണ്ട്. 

വഖഫ് ബോര്‍ഡിന്റെ കൈവശമുളള കേരളത്തിലെ 14
ജില്ലകളിലുമുള്ള വഖഫ് വസ്തുക്കളുടെ

വിശദാംശങ്ങളടങ്ങുന്ന ലിസ്റ്റ് പൂര്‍ണ്ണമായും റവന്യൂ

വകുപ്പിന് കേരള സ്റ്റേറ്റ് വഖഫ് ബോര്‍ഡ്

കൈമാറിയിട്ടുണ്ട്. 

അന്യാധീനപ്പെട്ട വഖഫ് വസ്തുക്കളും കൂടാതെ വഖഫ്

ബോര്‍ഡില്‍ രജിസ്റ്റര്‍ ചെയ്യപ്പെടാത്ത വഖഫ്

വസ്തുക്കളും ശ്രദ്ധയില്‍പ്പെട്ടിട്ടുണ്ടെങ്കില്‍ ആയത്

വഖഫ് ബോര്‍ഡില്‍ റിപ്പോര്‍ട്ട് ചെയ്യുന്നതിലേക്കായി

പൊതുജനങ്ങളില്‍ നിന്നും വിവരശേഖരണം

നടത്തുന്നതിന് പത്രപരസ്യം ബോര്‍ഡ്

നല്‍കുകയുണ്ടായി. 

അതത് വില്ലേജുകളില്‍ തണ്ടപ്പേര്‍/BTR രജിസ്റ്ററിലെ

റിമാര്‍ക്സ് കോളത്തിലും ലാന്‍ഡ് ഇന്‍ഫര്‍മേഷന്‍

സിസ്റ്റം (ReLIS) എന്ന ആപ്ലിക്കേഷനിലെ

ബന്ധപ്പെട്ട ഫീല്‍ഡിലും വഖഫ് ഭൂമി എന്ന്

രേഖപ്പെടുത്തുന്നതിനുള്ള തുടര്‍നടപടികള്‍ റവന്യൂ

അധികൃതര്‍ സ്വീകരിച്ചു വരികയുമാണ്. 

IT Application for Waqf Land Management
എന്ന ആപ്ലിക്കേഷന്‍ ഡെവലപ്പ് ചെയ്യുന്നതിനുള്ള

നടപടികള്‍ സ്വീകരിക്കുവാന്‍ വഖഫ് ബോര്‍ഡ് ചീഫ്

എക്സിക്യൂട്ടീവ് ഓഫീസര്‍ക്ക് നിര്‍ദ്ദേശം നല്‍കിയതിന്‍

പ്രകാരം ആയത് പൂര്‍ത്തിയായി വരുന്നു.

കേന്ദ്ര വഖഫ് നിയമം സെക്ഷന്‍ 52 പ്രകാരം

അന്യാധീനപ്പെട്ട വഖഫ് വസ്തുക്കള്‍

തിരിച്ചുപിടിക്കുന്നതിന് ജില്ലാ കളക്ടര്‍മാര്‍ക്ക്

റിക്വിസിഷന്‍ ലഭിച്ചാല്‍ ഒരു മാസത്തിനകം നടപടി

സ്വീകരിക്കണമെന്ന് വ്യവസ്ഥ ചെയ്തും, വഖഫ് നിയമം

സെക്ഷന്‍ 54, 55 പ്രകാരം അനധികൃത

കൈയ്യേറ്റങ്ങള്‍ ഒഴിപ്പിക്കുന്നതിന് ജില്ലാ മജിസ്ട്രേറ്റിനു

പകരം എക്സിക്യൂട്ടീവ് മജിസ്ട്രേറ്റിനെ

ചുമതലപ്പെടുത്തുന്നതിന് വ്യവസ്ഥ ചെയ്തും ബന്ധപ്പെട്ട

വഖഫ് ചട്ടങ്ങളില്‍ ഭേദഗതി വരുത്തുകയുണ്ടായി. 

സംസ്ഥാനത്തെ വഖഫ് വസ്തുക്കളുടെ സര്‍വ്വെ

പ്രവര്‍ത്തനങ്ങളുടെ ഭാഗമായിട്ടുള്ള പ്രക്രിയയില്‍

സര്‍വ്വെയും ഭൂരേഖയും വകുപ്പ് ഡയറക്ടറെ ജോയിന്റ്

സര്‍വ്വെ കമ്മീഷണറായി നിയോഗിച്ച് വിജ്ഞാപനം

പുറപ്പെടുവിച്ചിട്ടുണ്ട്. 

2019 ലെ കേരള സ്റ്റേറ്റ് വഖഫ് ചട്ടങ്ങളിലെ ചട്ടം 78
പ്രകാരം വഖഫുകള്‍ക്ക് ലഭിക്കുന്ന നഷ്ടപരിഹാരത്തുക

നല്കുന്നതുമായി ബന്ധപ്പെട്ട് വഖഫ് നിയമം/ചട്ടങ്ങള്‍

എന്നിവ അനുശാസിക്കുന്ന പ്രകാരം പൊതുനിലപാട്

സ്വീകരിക്കുവാന്‍ റവന്യൂ അധികാരികള്‍ക്ക് നിര്‍ദ്ദേശം

നല്കുി സര്‍ക്കുലര്‍ പുറപ്പെടുവിച്ചിട്ടുണ്ട്.

   കൂടാതെ വഖഫ് നിയമം 52 പ്രകാരം

അന്യാധീനപ്പെട്ട വഖ്ഫ് വസ്തുക്കള്‍ തിരിച്ചു

പിടിക്കുന്നതിനുള്ള നടപടികളും സെക്ഷന്‍ 54 പ്രകാരം

അനധികൃത കയ്യേറ്റങ്ങള്‍ ഒഴിപ്പിക്കുന്നതിനുള്ള

നടപടികളും വഖഫ് ബോര്‍ഡ് സ്വീകരിച്ച് വരുന്നുണ്ട്. 

(ബി) ഇതിനായി പ്രത്യേക സമിതിക്ക് രൂപം

കൊടുത്തിട്ടുണ്ടോ; എങ്കില്‍ വിശദാംശം

വ്യക്തമാക്കാമോ;

(ബി)
‘എ’ പിരിവിനുള്ള മറുപടി

(സി)

കൈയേറ്റങ്ങള്‍ ഒഴിപ്പിച്ച് സ്വത്തുക്കള്‍

തിരിച്ചുപിടിക്കാന്‍ കഴിഞ്ഞിട്ടുണ്ടോ; വിശദവിവരം

നല്‍കാമോ?

(സി) കൈയേറ്റങ്ങള്‍ ഒഴിപ്പിച്ച് നാളിതുവരെ 245-എണ്ണം

വഖഫ് സ്വത്തുക്കള്‍ തിരിച്ചു പിടിക്കാന്‍ കഴിഞ്ഞിട്ടുണ്ട്.
കൂടുതല്‍ കേസുകള്‍ തീര്‍പ്പുകല്‍പ്പിക്കാനായി വഖഫ്

ബോര്‍ഡിന്റെ പരിഗണനയില്‍ ഉണ്ട്. തിരിച്ചു പിടിച്ച

പ്രസ്തുത വഖഫ് വസ്തുക്കളുടെ വിശദാംശങ്ങള്‍

അനുബന്ധമായി ചേര്‍ക്കുന്നു. 

സെക്ഷൻ ഓഫീസർ

